
JOSEPH R. MICALLEF

Seduta tas-6 ta' Ottubru, 2011

Citazzjoni Numru. 1125/2008

Michelina BUSUTTIL, armla ta’ Emanuel Busuttil, u
uliedha John, Paul u Nathalie, ahwa Busulttil

VS

Peter BORG

[I-Qorti:

Rat ir-Rikors Mahluf imressaq fl-10 ta’ Novembru, 2008, i
bih u ghar-ragunijiet hemm imfissra, l-atturi talbu li din il-
Qorti (i) tikkundanna lill-imharrek ihallashom is-somma ta’

elf mitej u erbgha u sebghin euro u tlieta u sebghin
centezmi (€ 1,274.73) bhala bilan¢ ta’ kera tal-fond “St.
Paul”, Triq tal-Gebel, Birzebbugia, ghaz-zmien bejn it-2 ta’
Jannar, 1998, u t-22 ta’ Gunju, 2001; (i) issib li l-imharrek
ghandu jhallashom kumpens ghaz-zmien kollu li dam
jokkupa I-imsemmi post bla jedd fil-ligi bejn it-tmiem tal-
kirja fit-22 ta’ Gunju, 2001, sas-17 ta’ Settembru, 2008,
meta nhareg effettivament mill-stess post bis-sahha ta’
Mandat ta’ Zgumbrament; (iii) tillikwida, jekk mehtieg bil-
hatra ta’ perit minnha manhtur, I-kumpens misthoqq lilhom
ghal tali okkupazzjoni; (iv) issibu responsabbli ghall-hsarat
u d-danni li l-imharrek ghamel fil-post matul iz-zmien li
kien ged jokkupah; (v) tillikwida I-imsemmija danni, jekk
mehtieg billi tahtar perit ghal dan il-ghan; u (vi)
tikkundannah ihallashom id-danni hekk likwidati. Talbu
wkoll I-ispejjez u I-imghaxijiet legali sal-jum tal-hlas
effettiv;

Rat id-degriet taghha tas-17 ta’ Novembru, 2008, |li bih

ordnat in-notifika tal-atti tal-kawza lill-imharrek u tat
direttivi lill-atturi dwar it-tressiq tal-provi min-naha
taghhom;

Rat it-Twegiba Mahlufa mressqa mill-imharrek fit-22 ta’
Dicembru, 2008, |i biha laga’ ghat-talbiet attrici billi cahad
li hu qatt ghamel xi zmien jokkupa I-post illegalment u
iddikjara li haer§d minnu hekk kif kien ordnat, filwaqt li
sakemm kien hemm decizjoni minn qorti li hu ma kellux
titolu, ma setax jinghad li hu kien ged jokkupah bla titolu.
Cahad ukoll li hu ghamel hsarat fil-fond, ghax jghid li hu
ghamel titjib u nfig fih biex ghamel xoghol mehtieg u
urgenti;

Rat in-Nota mressqga mill-atturi fit-2 ta’ Jannar, 2009,
flimkien mad-dokumenti mehmuzin maghha;

Rat in-Nota mressqa mill-atturi fit-3 ta’ Frar, 2009
flimkien mal-affidavit mehmuzin maghha;

! Pagg. 49 sa 64 tal-process
2 Pagg. 67 sa 72 tal-process

Rat id-degriet taghha tat-22 ta’ Ottubru, 2009°, li bih hatret
lill-Perit Arkitett Alan Saliba bhala perit tekniku u lill-Avukat
Maria Dolores Gauéi bhala Assistent Gudizzjarju biex
tisma’ x-xhieda tal-partijiet;

Rat it-traskrizzjonijiet tax-xhieda mismugha mill-Assistent
Gudizzjarju u I-provi dokumentali mressga matul dawk is-
smigh;

Rat ir-Relazzjoni mressga mill-perit tekniku fil-11 ta’
Ottubru, 2010%, u minnu mahlufa kif imiss wagqt is-smigh
tal-11 ta’ Novembru, 2010;

Semghet ix-xhieda tal-perit tekniku Saliba mressaq b’xhud
tal-imharrek in eskussjoni waqt is-smigh tal-24 ta’ Frar,
2011, fug mistogsijiet li sarulu b’Nota tal-imharrek tal-20
ta’ Jannar, 2011, u b'’zieda mat-twegibiet miktuba li huwa
tah bin-nota tieghu tal-14 ta’ Frar, 2011;

Rat id-degriet taghha tal-24 ta’ Frar, 2011°, li bih iddikjarat
maghluq l-istadju tal-gbir tal-provi u tat zmien lill-partijiet
biex iressqu s-sottomissjonijiet taghhom bil-miktub;

Rat in-Nota ta’ Sottomissjonijiet imressga mill-atturi fit-28
ta’ Marzu, 2011°%;

Rat in-Nota ta’ Sottomissjonijiet imressga mill-imharrek fit-
30 ta’ Mejju, 20117, bi twegiba ghal dik tal-atturi;

Rat |-atti kollha tal-kawza;

Rat id-degriet taghha tat-8 ta’ Gunju, 2011, li bih halliet il-
kawza ghal-lum ghas-sentenza,

Rat in-Nota ta’ Riferenzi mressga mill-imharrek fil-5 ta’
Lulju, 20118, bil-visto tal-legali tal-parti I-ohra;

% Pag. 76 tal-process

* Pagg. 254 sa 269 tal-process
® Pag. 308 tal-process

® Pagg. 309 sa 313 tal-process
" Pagg. 314 sa 321 tal-process
8 Pag,. 323 tal-process

Pagna 3 minn 16
Qrati tal-Gustizzja



Kopja Informali ta' Sentenza

Ikkunsidrat:

lIli din hija kawza ghall-hlas ta’ arretrati ta’ kera, hlas ta’
kumpens ghal zamma ta’ post bla jedd u ghall-hlas tad-
danni ghall-hsarat u t-tgharriq maghmula fl-istess post
matul dik iz-zamma illegali. L-atturi huma s-sidien ta’ post
li kien inkera lill-imharrek. Wara |i ttiehdu proceduri
kontrih quddiem il-Qrati, |-kirja ntemmet u |-Qorti ordnat li
l-imharrek johrog mill-post. Huwa baqga’ jzomm il-post
sakemm inhareg kontrih Mandat ta’ Zgumbrament. Billi
hu ma hallasx il-kera ghaz-zmien kollu gabel ma ntemmet
il-kirja, l-atturi jridu li hu jhallas dak il-kera u jhallashom
ukoll kumpens ghaz-zmien |li hu baga’ jzomm il-post tanht
idejh. Billi I-atturi jghidu li, meta sehhilhom jidhlu lura fi
hwejjighom, sabu herba fil-post, iridu wkoll li I-imharrek
jitgies responsabbli ghall-hsarat li saru fil-post u
jhallashom id-danni;

[lli, min-naha tieghu, |-imharrek ji¢chad li huwa zamm il-
post bla jedd u jishaqg li sakemm kellu I-jedd li jmexxi
pro¢eduri quddiem il-Qorti — maghduda proceduri ta’
ritrattazzjoni — u sakemm il-Qorti qatghetha b’mod
definittiv li kellu johrog mill-post, ma setax jinghad li huwa
kien ged izomm il-post illegalment. Zied jghid ukoll li hu
hareg hekk kif kien ordnat jaghmel dan bis-sahha tal-
Mandat ezekuttiv li nhareg kontrih, u ¢ahad li halla I-post
jitgharraq jew li ghamel hsarat fih, izda, ghall-kuntrarju,
sehaq li hu nefaq hafna flus biex tejbu u biex ghamel fih
kulma kien mehtieg u urgenti;

[l mill-fatti li johorgu mill-atti tal-kawza jirrizulta i l-atturi
huma sidien tal-post bl-isem ta’ “St. Paul”, fi Triq tal-
Gebel, Birzebbugia. FI-1986 omm Emanuel Busuttil,
zew( l-attri¢i Michelina u missier I-atturi |-ohrajn, kienet
kriet dan il-post lill-imharrek b’kera ta’ erbgha u ghoxrin
lira Maltin (Lm 24)° kull xahar ghall-post u kera iehor
ghall-ghamara li kien hemm fih. Wara ftit taz-zmien, |-

° Li jgibu €55.90 fi flus tal-lum

imharrek kien talab is-sid tnehhi I-ghamara u I-kera baga’
jithallas biss ghall-post;

llli f-1997, Emanuel Busuttil fetah kawza kontra I-imharrek
quddiem il-Bord Ii Jirregola |-Kera biex jitlob li I-Bord ma
jawtorizzax it-tigdid tal-imsemmija kirja u biex jawtorizzah
biex johordu mill-post. Il-kawza ngatghet fOttubru tal-
1999, hilli I-Bord laga’ t-talba ta’ Busuttil’®. Dik is-
sentenza kienet konfermata mill-Qorti tal-Appell fit-22 ta’
Gunju, 2001, fuq appell imressaq mill-imharrek, u tat lill-
imharrek appellant xahar zmien minn dak inhar biex
johrog mill-post;

llli I-imharrek iddepozita I-kera tal-post tant I-awtorita’ tal-
Qorti fI-1998 u l-2000";

llli aktar tard fl-2001, I-imharrek ressaq talba ta’
ritrattazzjoni tal-kaz quddiem il-Bord li Jirregola |-Kera tant
l-artikolu 42 tal-Kapitolu 69 tal-Ligijiet ta’ Malta. II-Bord
¢ahad it-talba b’sentenza tal-14 ta’ Novembru, 20073, L-
imharrek ressaq appell minn dik is-sentenza, izda I-Qorti
tal-Appell ikkonfermatha u ¢anhdet l-appell tal-imharrek
b’'sentenza tat-13 ta’ Gunju, 2008'. FI-24 ta’ Guniju,
2008, l-atturi talbu u kisbu I|-hrug ta’ Mandat ta’
Zgumbrament kontra l-imharrek™>;

llli l-imharrek ta c¢-cavetta lill-ufficjal esekuttiv fit-12 ta’
Settembru, 2008, u dan ghaddiha lill-attriéi Michelina
Busuttii dak inhar stess'’, fejn fil-prezenza tal-istess
ufficjal, ittiehdu ritratti tal-post u kien rilevat li kien hemm
affarijiet negsin u hsarat fih u ttiehed ukoll il-gari tal-
meters tad-dawl u tal-ilma tal-istess post. Aktar tard dak
ix-xahar, |-atturi hatru perit arkitett biex idur il-post, jara I-
hsarat li kien fih u jaghti stima tal-kera xieraq li I-post kien
igib kieku kellu jinkera bejn 1-2001 u dik is-sena'®;

Dok “A”, fpagg. 6 — 9 tal-process

" Dok “B”, fpagg. 11 — 24 tal-process

2 Dokti “E” u “F”, fpagg. 41 — 2 tal-process
Dok “C”, f'pagg. 26 — 33 tal-process

“ Dok “HA”, fpagg. 151 — 163 tal-process
5 Dok “D”, f'pagg. 34 — 6 tal-process

'® Pag. 37 tal-process

7 Pag. 38 tal-process

8 Dok “DM”, fpagg. 56 sa 64 tal-process

i I-kawza nfethet fNovembru tal-2008;

[lli I-konsiderazzjonijiet ta’ natura legali li johorgu minn din
i-kawza jinbnew fuq il-grajja li ghaddew bejn il-partijiet
ghal zmien twil marbuta mat-tehid lura minghand I-
imharrek tal-post mikri lilu u I|-konsegwenzi |i §abu
maghhom l-istess grajja;

lIli ghal dak li jirrigwarda |-ewwel talba attrici ftit li xejn
hemm x'wiehed jghid. L-atturi jibnu din it-talba fuq
kontegg matematiku mahdum fuq zmien partikolari i
matulu huma jghidu li I-imharrek ma hallasx kera. Dan iz-
zmien kien matul iz-zmien li kienet ghaddejja |-kawza
ghat-tnehhija tieghu mill-post sa dak inhar li I-Qorti tal-
Appell gatghetha li s-sidien kellhom ragun jitolbu li jiehdu
I-post lura u stabiliet data minn meta I-kirja kellha titgies
mitmuma;

llli l-imharrek ma miera xejn minn dawn il-fatti u langas
gajjem xi eccezzjoni partikolari fir-rigward. L-ebda
sottomissjoni minn fost dawk li ressaq ma tittratta din il-
kawzali;

[lli I-atturi hadmu din it-talba fuq iz-zmien bejn il-bidu tas-
sena 1998 sat-22 ta’ Gunju tal-2001, jigifieri dak inhar li
nghatat is-sentenza tal-Qorti tal-Appell. Dan iz-zmien twil
tnejn u erbghin (42) xahar. L-atturi giesu |-kera miftiehem
ta’ hamsa u hamsin euro u disghin ¢entezmi (€55.90) kull
xahar u, mis-somma li tirrizulta, nagqsu l-ammont ta’ kera
li I-imharrek kien iddepozita b’Cedola fil-Qorti fzewg
okkazjonijiet;

llli wara li sar I-imsemmi tnaqqis hareg li I-atturi kien ghad
fadlilhom jithallsu elf u tlieta u sebghin euro u seba’
¢centezmi (€1,073.07) fkera b’lura ghall-imsemmi zmien;

llli ghalhekk, il-Qorti sejra tilga’ I-ewwel talba,;

[lli t-tieni talba attrici tinbena fuq il-kwestjoni tal-kumpens
xieraq li l-atturi jippretendu li jithallsu ghaz-zmien kollu li |-
imharrek baqga’ jzomm fidejh il-post wara li ntemmet il-
kirja. Ma’ din il-kwestjoni tintrabat sewwasew |-ewwel

eccezzjoni tal-imharrek li jishaq li huwa ma ghamel I-
ebda zmien izomm il-post illegalment;

[lli I-atturi jghidu li l-illegalita’ taz-zamma tal-post min-naha
tal-imharrek grat bejn it-22 ta’ Gunju, 2001 (jigifieri dak
inhar li I-Qorti tal-Appell ikkonfermat is-sentenza tal-Bord
tal-Kera u ordnat lill-imharrek appellant biex johrog mill-
post)'® u s-17 ta’ Settembru, 2008, meta é-éwievet tal-post
nghatawlhom  fidejhom  b’rizultat tal-Mandat ta’
Zgumbrament. Min-naha tieghu, I-imharrek jishaq li I-
ebda zmien li matulu huwa kellu ¢-cavetta tal-post ma
tista’ titgies bhala wiehed ta’ okkupazzjoni illegali tal-
istess: huwa jghid li, sakemm il-Qorti qatghetha
definittivament li huwa ma kellux jedd jibga’ fil-post
(permezz tas-sentenza tal-Qorti tal-Appell fGunju tal-
2008, fil-kawza tar-ritrattazzjoni), huwa ma kienx gieghed
izomm il-post illegalment, ghaliex kien gieghed ifittex il-
jeddijiet tieghu quddiem il-grati u dan billi matul iz-zmien li
kienet miexja |-pro¢edura tar-ritrattazzjoni, l-ezekuzzjoni
tas-sentenza attakkata kienet sospiza b’ordni tal-Qorti
nnifisha. Huwa jkompli jishaq li langas wara li nghatat dik
Is-sentenza ma zamm il-post kontra I-ligi, ghaliex hekk kif
waslitlu n-notifika tal-Mandat ta’ Zgumbrament, mill-ewwel
ta ¢-cavetta lill-ufficjal esekuttiv u hareg mill-post;

llli I-Qorti tgis li dan l-argument tal-imharrek m’huwiex
tajjeb ghaliex ma jidhirx li jqis kif jixraq il-qaghda legali li
tohrog minn sentenza li dwarha titressaq procedura ta’
ritrattazzjoni. Huwa minnu li parti ghandha jedd tingeda
mir-rimedju tar-ritrattazzjoni meta jkunu jghoddu ¢-
cirkostanzi mahsuba mil-ligi ghal dan. U huwa dagstant
iehor minnu wkoll li min jingeda b’jedd li huwa tieghu u fil-
gies xierag ma jistax jitgies li janti ghal xi hsara li tigri
minhabba uzu bhal dak®. Madankollu, huwa fatt ukoll li
meta wiehed idur ghar-rimedju tar-ritrattazzjoni, wiehed
ikun ged jaccetta li s-sentenza li taghha jitlob it-thassir u s-
smigh mill-gdid tal-kaz tkun sentenza li ghaddiet in
gudikat. Fi kliem iehor, tkun pronunc¢jament ta’ qorti li jkun
iddefinixxa I-kwestjoni fil-mertu u hekk tibga’ sakemm ir-

19 Fis-sewwa jrid jinghad li dik is-sentenza tat lill-appellant xahar zmien minn dak inhar
biex johrog mill-post
2 Art. 1030 tal-Kap 16

raguni tar-ritrattazzjoni ma jsehhilhiex thassar dak il-
gudikat. Ghalhekk, jekk talba ghal ritrattazzjoni ma
tintlagax, is-sentenza li tkun is-suggett tal-procedura tar-
ritrattazzjoni ma tibdiex tghodd biss minn meta ma
tintlagax it-talba ghat-thassir taghha, izda tkun bagghet
tghodd ghaz-zmien kollu minn mindu hi nnifisha tkun
ghaddiet fgudikat. Ikun minn dak il-waqt li hija ssir titolu
ezekuttiv. B’mod partikolari, s-sospensjoni tal-ezekuzzjoni
taghha ma tmiss bl-ebda mod l-effikacja taghha bhala
titolu li jorbot lill-partijiet li kienu fil-kawza. Imbaghad, fil-
kaz tal-lum, il-pro¢edura ta’ ritrattazzjoni mibdija mill-
imharrek ma rnexxietx u ghalhekk is-sentenza li kienet
saret gudikat bagghet bla mittiefsa;

llli I-imharrek jishaq li meta ressaq it-talba ghas-smigh
mill-gdid tal-kawza li kienet inqatghet b’sentenza mill-Qorti
tal-Appell fI-2001, il-Bord li Jirregola |-Kera kien laga’ talba
ghas-sospensjoni tal-ezekuzzjoni tal-imsemmija sentenza.
Ta’ min jghid li I-imharrek ma ressaq I-anqas I-icken prova
li kien tassew intalab minnu jew inghata digriet jew ordni
bhal dan |i tassew zamm I-esekuzzjoni tas-sentenza
moghtija mill-Qorti tal-Appell fGunju tal-2001. Din il-prova
kienet taga’ fuq l-imharrek, u ma tistax tkun prezunta,
aktar u aktar meta wiehed iqis li, bil-ligi, is-sospensjoni tal-
ezekuzzjoni ta’ sentenza, ukoll jekk tintalab espressament
bil-pro¢edura xierqa, mhux bilfors u awtomatikament trid
tintlaga’;

lIli m’ghandu jibga’ I-ebda dubju li z-zamma tal-post min-
naha tal-imharrek kienet tmur kontra dak li kien stabilit
mill-Qorti tal-Appell fis-sentenza moghtija minnha fGunju
tal-2001. Dik is-sentenza kienet definittivament qatghetha
li I-kirja kienet inhallet minhabba n-nuqqasijiet attribwiti lill-
istess imharrek. Minbarra dan, l-istess sentenza kienet
ordnat lill-imharrek johrog mill-post fi Zzmien xahar minn
dak inhar. Jigi ghalhekk li I-imharrek ma kien ghad fadallu
l-ebda titolu jew jedd jibga’ fil-post u, minbarra dan,
kellhom johrog minnu sa zmien perentorju ffissat mill-
Qorti. Hija |-fehma tal-Qorti li, fic-¢irkostanzi tal-kaz, |-
effetti tal-kirja li kienet inghatat lill-imharrek intemmu hekk
kif ghalaq ix-xahar zmien li huwa nghata biex johrog mill-

post wara dak inhar |i nghatat is-sentenza tal-grad tal-
appell;

llli I-Qorti tgis ukoll li, minn dak inhar ’il quddiem, dik iz-
zamma tal-post min-naha tal-imharrek saret minkejja u
kontra r-rieda tal-atturi;

lIli huwa effett logiku dagskemm awtomatiku li, ladarba I-
imharrek baqga’ jzomm il-post meta ma kienx ghad ghandu
jedd jaghmel hekk, irid jaghmel tajjeb ghal dan bil-hlas ta’
kumpens ghall-okkupazzjoni. Izjed u izjed, allura, I-
imharrek gab lilu nnifsu passibbli ghall-hlas ta’ dan il-
kumpens meta deherlu li kellu jibga’ jzommu |-post tanht
idejh wara li kien ghalaq iz-zmien moghti lilu mill-
imsemmija sentenza biex johrog minnu u biex iroddu lura
lill-atturi;

[lli mill-provi mressqa, din iz-zamma bla misthoqq jirrizulta
li kaxkret minn Lulju tal-2001 sa Settembru tal-2008;

llli dwar il-kwestjoni tal-kumpens ghall-okkupazzjoni ghaz-
zmien ta’ matulu I-imharrek baga’ jzomm bla jedd il-post
wara li ntemmet il-kirja, jrid jitgies liema hija |-bazi legali ta’
talba bhal din. Huwa accettat li min jokkupa jew izomm
ghandu ¢id ta’ haddiehor bla jedd, irid jaghmel tajjeb
ghad-danni li jgib b’ghamilu®*. Minbarra dan, minn kliem

il-ligi nnifisha johrog li I-inadempiment kuntrattwali jista’
jwassal biex id-debitur ta’ obbligazzjoni mhix imwettga
jintalab |i jhallas id-danni lill-kreditur ta’ dik I-

obbligazzjoni®;

llli tajjeb li jinghad li d-danni |i jistghu jinkwadraw ruhhom
tant din il-kawzali huma dawk imnissla bil-fatt wahdu tal-
okkupazzjoni tal-fond li baqghet sejra fiz-zmien wara i
nhall il-ftehim tal-kirja bis-sahha tas-sentenza. Fil-kaz tal-
lum, l-atturi jibnu t-tielet u r-raba’ talbiet taghhom fuq
pretensjoni ta’ valur lokatizju tal-post. Ghal dan il-ghan, I-
atturi gabbdu perit biex jaghmel stima ta’ x’kien igib il-post
kieku nkera bejn nofs |-2001 u Settembru tal-2008. L-

2 p A, PS 27.1.2003 fil-kawza fl-ismijiet Markiza Agnese Gera de’ Petri vs Direttur
tal-Akkomodazzjoni Socjali et
2 Art. 1069(2) tal-Kap 16

imsemmi perit gies il-post madwar gimgha wara li |-atturi
nghataw ié-Gavetta tieghu®® u wara li ha in konsiderazzjoni
fliema kundizzjoni kien dak iz-zmien. Huwa fisser b’aktar
reqqga kif wasal ghall-istima tal-kera xierag®*. Huwa minnu
li sid li jitlob kumpens ghaz-zmien li gid tieghu kien baga’
mizmum minn haddiehor minghajr jedd generalment jitlob
kumpens li jista’ jitgabbel mal-kera |i sata’ baga’ jirCievi
kieku |-post kien effettivament mikri?®>. lzda dan m’huwiex
il-kriterju wahdieni®® u langas ma huwa eskluz li jista’ jkun
fattur rilevanti li Qorti tasal biex tuza halli taghti kejl xieraq
tal-kumpens dovut. F’gasam bhal dan, irid ikun hemm
‘rabta reali” mal-ammont ta’ kumpens misthoqq u zgur
m’hemmx lok ghal spekulazzjonijiet dwar x’sata’ gara mill-
post jew kemm kien ikun il-kera xieraq bil-prezz li jgib is-
sSuq;

llli min-naha tieghu, I-imharrek ma ressaq I-ebda
sottomissjoni biex jirribatti dan |-ezercizzju u s-sentenzi li
huwa semma fin-Nota ta’ Riferenzi tieghu ma jwaqqghux
ezercizzju bhal dak, ukoll ghaliex i¢-Cirkostanzi li kienu
jghoddu ghal dawk is-sentenzi ma jixxibhux ma’ dawk fil-
kaz tal-lum. Ix-xhieda tal-perit imgabbad mill-atturi, bhala
xhieda ta’ espert ex parte, hija ammissibbli*’ bhala prova
bil-ligi;

Il l-istess perit gies li, ghaz-zmien kollu li kellu jqis, il-kera
li kien igib il-post fil-kundizzjoni li kien kieku nkera kien
jingasam fi tnejn — sa Gunju tal-2005, kien jinkera b’mitejn
u tnejn u tletin euro u tlieta u disghin ¢entezmi (€232.93)
kull xahar; filwaqt li bejn Lulju tal-2005 u Settembru tal-
2008 kien jinkera b’'mitejn u disgha u sebghin euro u u
tnejn u hamsin ¢entezmi (€279.52) kull xahar. [l-Qorti
jidhrilha li dawn l-istejjem huma ragonevoli u jiehdu
tassew gies tac-cirkostanzi kollha li kien jinsab fihom il-
post u n-nefga li kerrej prospettiv kien mistenni li jaghmel
biex jidhol fih. Hlief ghall-precizazzjoni li saret gabel dwar
minn meta jmissu jitgies iz-zmien tal-okkupazzjoni illegali
min-naha tal-imharrek, il-Qorti sejra tadotta [-istejjem

% Dok “DM”, Fpagg. 56 — 7 tal-process

Dok “DM1”, fpagg. 138 — 140 tal-process

% p A. TM 28.4.2005 fil-kawza fl-ismijiet John Galea et vs Raymond Falzon et

% p.A. AJM 2.10.2002 fil-kawza fl-ismijiet Carmen Camilleri et vs Joseph Bellizzi
2 Art. 563A(1) tal-Kap 12

maghmula mill-perit imgabbad mill-atturi ghall-finijiet ta’
kriterju ta’ kumpens ghall-istess okkupazzjoni;

lli dan igib li billi mit-22 ta’ Lulju, 2001 sal-21 ta’ Gunju
2005 hemm sebgha u erbghin (47) gimgha, |-kumpens
xieraq tul dak iz-zmien ghandu jkun ta’ ghaxart elef disa’
mija u sebgha u erbghin euro u tnejn u sebghin ¢entezmi
(€10,947.72)%; filwaqt li billi bejn Lulju tal-2005 u t-13 ta’
Settembru tal-2008 hemm disgha u tletin (39) gimgha, I-
kumpens dovut mill-imharrek ghal dan iz-zmien jitla’ ghal
ghaxart elef disa’ mija u euro u tmienja u ghoxrin ¢entezmi
(€10,901.28)*°.  B’hekk, il-Qorti gieghda tillikwida |-
kumpens misthoqq lill-atturi minhabba [|-okkupazzjoni
illegali tal-post min-naha tal-imharrek fis-somma ta’
wiehed u ghoxrin elf tmien mija u disgha u erbghin euro
(€21,849);

llli 1-Qorti jmissha tghaddi biex tqis il-pretensjonijiet tal-
atturi dwar id-danni mgarrba minnhom minhabba I-
hsarat li saru fil-post. B’dan il-mod, hija tkun gieghda
tindirizza |-ahhar tliet talbiet tal-atturi u kif ukoll it-tieni
eccezzjoni tal-imharrek;

llli I-imharrek jichad |i huwa halla I-post jitgharraq u jishaq
li, ghall-kuntrarju, nefag hafna flus biex tejbu u gabu ahjar
milli kien hadu meta krieh. Qal li, gabel ma dahal hu fih,
il-post kien jinkera lill-barranin li ma kienu jiehdu hsiebu
xejn u li meta dahal joqghod fih bdew jidhru nuqgqasijiet li
kienu jorbtu lis-sid (bil-ligi kif kienet dak iz-zmien) li
jaghmel in-nefga hu. Is-sid ma accettax li jaghmel spejjez
u, minflok, fetahlu kawza biex itemmlu I-kirja u johorgu
mill-post;

lli jirrizulta li wahda mill-kawzali li gaghad fughom s-sid —
Emanuel Busuttil — meta fetah il-kawza quddiem il-Bord li
Jirregola |-Kera biex jitlob I-awtorizzazzjoni biex ma
jgeddidx il-kera u johrog lill-imharrek mill-post, kienet dik li
I-kerrej nagas li jiehu hsieb il-manutenzjoni fwaqtha tal-
post u li ghamel hsara hafna fih. Meta |-Perit Teknici tal-

B A7 x €232.93
239 x €279.52

Bord marru fuq il-post fLulju tal-1998%°, sabu i kienu
dehru hsarat fil-post i “jikkostitwixxu hsarat konsiderevoli”.
L-imharrek jishaq li meta dahal fil-post ghamel hafna titjib
fih u dahal fnefga wkoll biex ghamel tiswijiet. Ressaq
xhud dwar dan kollu, li xehdu dwar dawn ix-xoghlijiet
kollha®;

i ma hemm I|-ebda dubju i, mill-provi dokumentali
mressqga, jidher li I-imharrek tassew ghamel bidliet fil-post,
fis-sura ta’ titjib f'dak li jirrigwarda s-sistema tad-dawl,
tgeghid ta’ suffitti, sistema ta’ arja kundizzjonata, bdil ta’
aperturi, bdil ta’ kamra tal-banju u t-tigdid tal-k¢ina. Imma
hareg ukoll li, meta I-imharrek kien sejjer johrog mill-post,
hafna mill-istess titjib thajjar jiehdu mieghu u dak li ma
sehhlux jiehu bis-sewwa, ra x¥'ghamel u hadu bid-dnewwa
jew ma halliex lis-sidien tal-post igawdu minnu;

llli hekk kif |-attrici sehhilha tidhol |-ewwel darba fil-post
wara li |-ufficjal ezekuttiv tal-Qorti ghaddhielha ¢-cavetta li
aktar gabel I-imharrek kien ikkonsenjalu, hija ntebhet mill-
ewwel li fil-post kien hemm “affarijiet nieqsa u xi hsarat”.
Sa zmien gimgha wara, hija u wliedha kienu gqabbdu perit
biex jaghmel ezami tal-istat tal-post u jghid x’ghamla ta’
hsara kienet tidher fih u n-nefqga mahsuba biex tissewwa
dik il-hsara;

lIli f'dan ir-rigward, il-Qorti hatret ukoll perit arkitett biex
jirrelata dwar il-hsara li nstabet fil-post wara li dan ghadda
lura f'idejn is-sidien u biex jghid min kellu jwiegeb ghaliha.
Minn dak li ra u mix-xhieda li nghatat u I-provi dokumentali
mressqga tul smigh il-kawza, |-perit wasal ghall-fehma i
kien hemm zewg ghamliet ta’ hsara fil-post: dik mahluga
minhabba nuggas ta’ manutenzjoni tal-post u dik ta’ sura
volontarja, li kienet gejja minn ghamil I-imharrek innifsu®.
Qies ukoll li xi benefikati ohrajn li tnehhew ma ghandhomx
jitgiesu bhala hsara, ladarba dawk il-benefikati ma kinux
fil-post meta nkera lill-imharrek |-ewwel darba;

% Dok “DPRF”, fpagg. 52 — 5 tal-process

% Affidavit ta’ Vincent Carabott, Paul Baldacchino u Maurizio Mangion, fpagg. 183 — 6
tal-process

2 88§ 10, 18 u 19 tar-Relazzjoni, fpagg. 258 u 261- 2 tal-process

lIli minhabba li |-atturi bnew il-pretensjoni taghhom dwar
id-danni fuq I-istima li kien wasal ghaliha I-perit li gabbdu
ftit jiem wara li regghu hadu I|-post taht idejhom, hareg li
kien hemm hsarat ohra li rahom il-perit tekniku mqgabbad
mill-Qorti u li wkoll kienu jagghu taht wahda miz-zewgt
irjus ta’ hsara li ssemmew qabel. ll-perit imgabbad mill-
Qorti gabar il-hsara kollha li sab kemm tant I-irjus i kien
semma |-perit ex parte u kif ukoll taht dawk li I-imsemmi
perit ma kienx semma jew ma kienx intebah bihom;

[lli wara li I-Qorti grat ix-xhieda rilevanti, fliet ir-rapport tal-
perit tekniku u gieset ukoll it-twegibiet li huwa ta meta
ttella’ mill-imharrek bhala xhud tieghu in eskussjoni, hija
tqis li ghandha toqghod fuq il-kostatazzjonijiet tal-istess
perit tekniku ghal dak Ii jirrigwarda |-identifikazzjoni tal-
hsarat misjuba fil-post u I-likwidazzjoni tan-nefga
mehtiega biex l-istess hsarat jitnehhew jew jissewwew.
Bl-istess mod, hija taghmel taghha I-istima tal-istess nefga
mehtiega u dan billi dik il-fehma teknika hija msejsa fuq
kostatazzjonijiet fattwali u ragunament |li wiehed jista’
joqghod fuqu u ma jaghtu |-ebda hjiel ta’ irragonevolezza
jew sproporzjon®?;

[lli I-perit tekniku wasal ghall-fehma li I-hsarat li sab fil-post
jammontaw b’kollox ghal hmistax-il elf erba’ mija u wiehed
u sittin euro (€ 15,461), li, ghal ghaxart elef tliet mija u
tnejn u erbghgin euro (€ 10,342) minnhom jikkonsistu fin-
nefga dwar il-hsarat li kien semma |-perit imgabbad mill-
atturi, u ghal hamest elef u mija u dsatax-il euro (€ 5,119)
l-ohrajn huma n-nefqa dwar hsarat li ra I-perit tekniku u li
ma kienx rahom |-imsemmi perit ex parte;

llli I-imharrek jghid li |-hsarat riskontrati fil-post ma jahtix
ghalihom. Filwaqt li jressaq bosta sottomissjonijiet dwar
x’sura kien il-post meta krieh l|-ewwel darba, izid jghid
ukoll li whud mill-benefikati li nehha kienu kumpensati bil-
wisg aktar min-nefga li huwa kien ghamel fil-post biex
tejpu matul il-kirja**.  Minbarra dan, huwa jghid li whud
mill-hsarat kienu xoghlijiet li I-ligi kienet torbot lis-sid li
jaghmilhnom u mhux lill-kerrej, jew qanqgal id-dubju i I-

% p.A. TM 9.10.2003 fil-kawza fl-ismijiet Joseph Schembri vs Emanuel Caruana
3 Nota ta’ Sottomissjonijiet fpagg. 316 — 9 tal-process

hsara setghet kienet ilha fil-post sa minn gabel zmienu.
Fid-dawl tal-ahhar argument, I-imharrek semma wkoll xi
sentenzi tal-Qrati taghna;

llli ghal dawn is-sottomissjonijiet il-Qorti trid thares lejn
x'tghid il-ligi, fdan il-kaz, dik li kienet tghodd ghall-kirja fiz-
zmien rilevanti. Fl-ewwel lok, il-Qorti ma tistax togghod
fuq l-allegazzjonijiet tal-imharrek dwar il-qaghda mwieghra
tal-post meta dahal jghix fih. Ix-xhud Rose Farrugia®
tghid li kienet hi li sabitlu I-post lil huha I-imharrek biex
imur joqghod fih u li “I-post kien dizastru”, izda kienet I-
istess xhud ukoll li xehdet® li I-imharrek kien bidel il-post
bit-titjib i kien ghamel fih. Jekk dan huwa tassew minnu,
ma tantx jiswa l-argument tal-imharrek dwar x’kienet il-
kundizzjoni tal-post meta danhal fih. Ghaliex, minbarra I-
prezunzjoni li I-ligi taghmel fl-artikolu 1560 tal-Kodiéi Civili
dwar il-kundizzjoni li tkun il-haga mikrija fil-bidu tal-ftehim,
l-argument ta’ oht |-imharrek titfa’ responsabbilta’ aktar
diretta fuq huha. Dan jinghad ghaliex, jekk kemme-il darba

huwa minnu li l-imharrek tejjeb tant il-post mikri wara li
dahal joqghod fih, ifisser ukoll li I-hsarat Ii ntwera li fih
(minnufih wara i l|-atturi regghu haduh taht idejhom)

tabilfors graw wara li huwa ghamel dak it-titjib u matul iz-
zmien li kien taht idejh. Jekk, imbaghad, wiehed iqis dawk
ic-Cirkostanzi fejn il-hsara jidher |li saret apposta jew bil-
hsieb, izjed tohrog ir-responsabilta’ tal-imharrek f'dan ir-
rigward u |-obbligu tieghu li jaghmel tajjeb ghal din il-hsara
fi hwejjed haddiehor;

llli -Qorti ma tagbilx mal-argument li ghaliex I-kerrej ikun
nefaq flus biex tejjeb il-post mikri lilu, huwa jirbah il-jedd i,
ma’ tmiem il-Kirja, jzarma dak kollu li jkun ghamel fih jew li
trid issir xi tpacija mal-istess nefga meta tirrizulta I-hsara
fl-istess post. Langas is-sentenzi li saret riferenza
ghalihom fin-Nota ta’ Sottomissjonijiet tal-imharrek ma
jghidu dan;

llli dan iwassal lill-Qorti billi ssib i t-tieni e¢¢ezzjoni tal-
imharrek ma tirrizultax misthoqgga filwaqgt li I-hames talba
attri¢i hija tajba u sejra tilgaghha. Dan igib mieghu wkoll li

* Affidavit taghha Dok “RF”, fpag. 187 tal-process
% Xhieda taghha 30.7.2010, fpagg. 235 — 8 tal-process

s-sitt u s-seba’ talbiet attrici huma tajbin u sejrin jintlagghu
wkoll;

Ghal dawn ir-ragunijiet, il-Qorti gieghda taqgta’ u tiddeciedi
I-kawza billi:

Tichad Il-ec¢ezzjonijiet tal-imharrek ghaliex m’humiex
misthoqgqa fil-fatt u fid-dritt;

Tilga’ l-ewwel talba attrici u tikkundanna lill-imharrek
ihallas lill-atturi s-somma ta’ elf u tlieta u sebghin euro u
seba’ ¢centezmi (€1,073.07) li tirrapprezenta l-ammont ta’
kera li I-imharrek baga’ ma hallasx matul il-kirja lilu tal-
post “St. Paul”, Trig tal-Gebel, Birzebbugia, bl-imghax
legali fug dik is-somma b’sehh mid-9 ta’ Dicembru, 2008,
sal-jum tal-hlas effettiv;

Tilga’ t-tieni talba attrici u ssib li I-imharrek irid ihallas lill-
atturi kumpens ghaz-zamma taht idejh bla ebda jedd tal-
imsemmi post bejn it-22 ta’ Lulju, 2001, u s-17 ta’
Settembru, 2008;

Tilga’ t-tielet talba attri€i u tillikwida I-istess kumpens fis-
somma ta’ wiehed u ghoxrin elf tmien mija u disgha u
erbghin euro (€21,849);

Tilga’ r-raba’ talba attrici u tikkundanna lill-imharrek
ihallas lill-atturi s-somma msemmija ta’ wiehed u ghoxrin
elf tmien mija u disgha u erbghin euro (€21,849), bhala
kumpens misthoqq ghaz-zamma msemmija, flimkien mal-
imghax legali fuq dik is-somma b’sehh mil-lum sal-jum tal-
hlas effettiv ;

Tilga’ I-hames talba attrici u ssib li I-imharrek huwa
responsabbbli ghall-hsarat li irrizultaw fl-imsemmi post
hekk kif hareg minnu u li graw bi htija jew b’rieda tieghu u
li jrid jaghmel tajjeb ghal dawn id-danni mgarrba mill-atturi
sidien il-post;

Tilqa’ s-sitt talba attrici u tillikwida d-danni mgarrba mill-
atturi fis-somma ta’ hmistax-il elf erba’ mija u wiehed u
sittin euro (€ 15,461);

Tilga’ s-seba’ talba attrici u tikkundanna lill-imharrek
ihallas lill-atturi hmistax-il elf erba’ mija u wiehed u sittin
euro (€ 15,461) bhala danni likwidati, flimkien mal-imghax
legali b’sehh mill-lum sal-jum tal-hlas effettiv; u

Tordna wkoll li I-imharrek ihallas I-ispejjez tal-kawza.

< Sentenza Finali >

